
Waspada sang gajah melintas

Kota Tinggi: Pengguna Ja-
lan Penawar-Pengerang di
sini, diingatkan supaya ber-
hati-hati dan tidak meman-
du laju susulan kehadiran
gajah di kawasan berkenaan
kebelakangan ini.

Pengarah Jabatan Perlin-
dungan Hidupan Liar dan
Taman Negara (Perhilitan)
Johor Aminuddin Jamin
berkata, walaupun sehingga
kini pihaknya tidak mere-

kodkan sebarang kejadian
tidak diingini namun semua
pengguna jalan raya seha-
rusnya berwaspada.
Katanya, ia terutama di
kawasan yang memiliki pa-
pan tanda amaran lintasan
hidupan liar dipasang di kiri
dan kanan jalan berkenaan.
Katanya, pengguna tidak
perlu membunyikan  hon,
panik atau keluar dari ken-
deraan untuk merakamkan

gambar atau video kerana ia
mungkin menyebabkan ber-
laku perkara tidak diingini.
“Tindakan itu dianggap
sebagai ancaman oleh hai-
wan liar sebelum ia bertin-
dak balas dan boleh me-
ngundang risiko.
“Pengguna jalan raya juga
seharusnya menghentikan
kenderaan di jarak yang se-
lamat jika terserempak de-
ngan haiwan itu,” katanya.

